
Annotatsiya: Mazkur maqolada boshlangʻich sinflarda oʻtiladigan ona tili va 

oʻqish savodxonligi fanining ahamiyati haqida soʻz yuritiladi. Shuningdek, 

maqolada boshlangʻich sinflarda oʻtiladigan yangi avlod darsliklari boʻlgan ona tili 

va oʻqish savodxonligi fanining ahamiyati va holati haqida soʻz yuritiladi. 

savodxonlik, dars samaradorligi. 

Аннотация: В данной статье рассматривается важность родного языка и 

грамотности чтения в начальных классах. В статье также рассматривается 

значение и статус родного языка и грамотности чтения, нового поколения 

учебников для начальной школы. 

Abstract: This article discusses the importance of mother tongue and reading 

literacy in elementary grades. The article also discusses the importance and status of 

mother tongue and reading literacy, a new generation of primary school textbooks. 

KIRISH 

Bugungi kunda oʻquvchilarning oʻqib tushunish, tinglab tushunish, nutq 

soʻzlash va yozish hamda grammatik savodxonlikni shakllantirish asosiy vazifa 

boʻlib hisoblanadi. Shu jihatdan olib qaraganda, yangi avlod darsliklari 

oʻquvchilarning matn bilan ishlash salohiyatini oshirish uchun muhim ahamiyat 

kasb etadi. Ushbu darsliklar oʻqituvchi uchun ham, oʻquvchi uchun ham qulay va 

osondir. Yangi avlod darsligi boʻlgan ona tili va oʻqish savodxonligi fani oʻquvchini 

ijodiy yondoshishga undaydi. Oʻquvchilarga ijodiy tafakkurni shakllantirishda 

ijodiy, mustaqil ishlar, nutq va tafakkurni rivojlantirishga doir bilimlarni mustaqil 

oʻzlashtirish malakalarini mustahkamlashi jihatidan ijodkorlikni shakllantiruvchi 

samarali vosita sanaladi. 

Ma’lumki, maktablarda oʻquvchilarga oʻqitiladigan har bir fan yosh avlodning 

har tomonlama komil, bilimli, jamiyatga foydali shaxs boʻlib yetishishida muhim 

ahamiyat kasb etadi. Ayniqsa, boshlangʻich sinf yosh avlodning kelajagi uchun 

muhim poydevor vazifasini oʻtaydi. Poydevorning qay darajada mustahkam boʻlishi 

esa bevosita boshlangʻich sinflarda oʻqitiladigan fanlarga bogʻliqdir. Boshlangʻich 

sinflarga oʻqitiladigan fanlar orasida ona tili va oʻqish savodxonligi fani muhim 

oʻringa egadir. Ushbu fan ilgari alohida fanlar sifatida oʻqitilgan boʻlsa, hozirda bir 

fan hisoblanadi. Darhaqiqat, bugungi kunda mamlakatimizda barcha sohalarda 

xalqaro standartlarga tayangan holda tub islohotlar amalga oshirilmoqda. Mazkur 

islohotlar ta’lim tizimini ham chetlab oʻtmaganligini ona tili va oʻqish savodxonligi 

fanlarining birlashtirilgani misolida ham yaqqol koʻrishimiz mumkin boʻladi. 

Umuman olib qaraganda, bu ikki fan bir-biriga nihoyatda yaqin fanlar hisoblanadi. 

Ularni alohida oʻqitish esa oʻzini oqlamasdi. Bu ikki fanning birlashtirilishi 

boshlangʻich sinflardagi fanlarni ixchamlashtirgan, albatta. 

Ona tili va oʻqish savodxonligi fani boshlangʻich sinf oʻquvchilarining ogʻzaki 

va yozma savodxonligini oshirishda muhim ahamiyat kasb etadi. Boshlangʻich 

sinflarda oʻqitiladigan darslar oʻz mohiyati, maqsad va vazifalariga koʻra taflim 

tizimida alohida oʻrin tutadi. Negaki ularning zaminida savodxonlik va axloqiy-

ta’limiy tarbiya asoslari turadi. Shuning uchun ham boshlangʻich ta’lim darslariga 

oʻquvchilar qiziqishini oshirishga alohida e’tibor berish lozimdir.  

ADABIYOTLAR TAHLILI VA TADQIQOT METODOLOGIYASI 

Oʻqish savodxonligi - jamiyat tomonidan talab qilinadigan va inson tomonidan 

qadrlanadigan yozma tilning shakllarini idrok etish va amaliyotda qoʻllay olish 

qobiliyatidir. Asosiy e’tibor, tushunishni namoyon qilishdan oʻzlashtirilgan 

ma’lumotlarni qanday qilib yangi loyihalar va vaziyatlarda qoʻllay olish 

qobiliyatlarini namoyon qilishga qaratilmoqda. Boshlangʻich sinf darslarida 

oʻquvchini qalban yuksak, ma’naviy boy qilib tarbiyalashda ajdodlarimiz yaratgan 

betakror asar durdonalaridan foydalangan holda bilim berish hamda odob-axloq 

qoidalariga oʻrgatish muhim ahamiyatga egadir. 

Boshlangʻich sinflarda ona tili va oʻqish darsi alohida ajralib turadi. Ona tili va 

oʻqish darslari orqali oʻquvchining savodi chiqadi. U yozishni va oʻqishni oʻrganadi. 

Bu oʻquvchilarga keyinchalik ham boshqa fanlarni yaxshi oʻzlashtirishiga yordam 

beradi. Bunda asosiy rolni albatta boshlangʻich sinf oʻqituvchisi egallaydi. Chunki, 

boshlangʻich sinf oʻquvchilarining savodini chiqarish oʻqituvchidan kasbiy mahorat 

va bilim talab etadi. Bu vazifa oʻqituvchining zimmasiga ulkan mas’uliyat yuklaydi. 

Oʻqituvchi har doim ushbu mas’uliyatni his qilgan holda dars jarayonini tashkil 

etishi lozimdir. Bunda oʻqituvchidan ijodkorlik, izlanish, ilgʻor va innovatsion 

texnologiyalarni, ilgʻor oʻqituvchilaming tajribalarini oʻz darsida mahorat bilan 

qoʻllay olish talab etiladi. Oʻquvchilarning savodxonligini oshirishda ona tili va 

http://pedagogs.uz/


“PEDAGOGS”  international research journal                             ISSN: 2181-4027_SJIF: 4.995                                                               

www.pedagogs.uz         Volume-58, Issue-4, May -2024 68 

oʻqish fani muhim ahamiyatga egadir. Oʻquvchilarning, eng avvalo, savodxonligini 

oshirishda toʻgʻri oʻqish, soʻz boyligini oshirish, keng fikrlashga oʻrgatish, nutqini, 

ongini oshirish kabi bir qator xususiyatlarni oʻrganishda ona tili va oʻqish 

savodxonligini toʻgʻri tashkil eta bilish lozimdir. Fikrini oʻstirish, fikrlashga 

oʻrgatish, kelajakka sogʻlom fikrli bolani tarbiyalash ona tili va oʻqish 

savodxonligining asosiy vazifalaridan biridir.  

MUHOKAMA VA NATIJALAR 

Boshqa fanlarda boʻlgani kabi ona tili va oʻqish darslarida ham axborot 

texnologiyalaridan foydalanib dars olib borish ta’lim sifatini oshirishga va 

oʻquvchilarning darsga nisbatan qiziqishlarini oʻstirishga yordam beradi. Shu 

sababli ona tili va boshqa darslarda axborot texnologiyalarini qoʻllash asosida dars 

oʻtish davr talabi deb aytishimiz mumkin. Ona tili va oʻqish darslarida multimedia 

vositalaridan foydalanish ta’lim samaradorligini oshirishda ham ta’limiy, ham  

tarbiyaviy ahamiyatga egadir. Masalan, axborotning xilma-xillligi: matn, lavha, 

bezak, nutq, musiqa, videofilmlardan parchalar, telekadrlar, animatsiyalardan 

foydalanishga erishiladi. Oʻquvchilarga ta’lim olishda ijodiy munosabatni uygʻotadi 

va bu oʻquvchilarda oʻzlariga boʻlgan ishonchni shakllantiradi; oʻquvchilarning 

tafakkurini rivojlantiradi; oʻz-oʻzini namoyish etish imkonini beradi; oʻquvchi 

mavzu boʻyicha yangi fikrlarni bildirishga va oʻziga oʻzlashtirishga ruhan tayyor 

boʻladi. Ushbu jihatlardan kelib chiqib aytish mumkinki, zamonaviy oʻqituvchi 

butun dunyo ta’lim tizimida boʻlayotgan oʻzgarishlardan doimo xabardor boʻlishi va 

ularni oʻzlashtirib oʻz faoliyati davomida qoʻllay olishi lozimdir. 

Ona tili va oʻqish savodxonligi fanini oʻqitishda quyidagi tamoyillarga 

tayaniladi: 

1. Ta’lim berishda kommunikativ yondashuv, ya’ni tilning muloqot vazifasi 

birlamchidir. Shuningdek, integrativ, faoliyatga yoʻnaltirilgan, onglilik, 

kashfiyotchilik, farqli va tanqidiy yondashuvlar e’tiborda boʻlishi lozimdir. 

2. Tilni amaliyotda qoʻllash, ya’ni matnni oʻqish orqali ham grammatika, ham 

uning qoʻllanishini oʻrgatishga asoslaniladi. 

3. Grammatik savodxonlik doirasida oʻquvchining soʻz boyligini oshirish, 

soʻzlarning ma’no nozikliklari, farq va oʻxshashliklarini his qilish va anglab yetish, 

bexato talaffuz qilish va yozish, soʻzlarni bogʻlab gap, gaplardan esa matn tuza olish, 

birikmalardagi ma’noviy va grammatik, matndagi mantiqiy xatoliklarni topish va 

tuzatish, oʻzgalar fikrini toʻgʻri anglash, bir fikrni turli shaklda ifodalash, uzilgan 

fikrning davomini tiklash kabi qator mantiqiy operatsiyalarni bajarish, nutq 

vaziyatini toʻgʻri baholash va til imkoniyatlaridan unga mos ravishda foydalanish 

koʻnikmalarini shakllantirish va malakasini oʻstirishga e’tibor qaratiladi. 

XULOSA 

Xulosa oʻrnida shuni aytish lozimki, har bir boshlangʻich sinf oʻqituvchisi ona 

tili va oʻqish savodxonligi fanining ahamiyatini chuqur anglagan holda 

oʻquvchilarga zarur bilimlarni va koʻnikmalarni bera olishi zarurdir. Shundagina 

oʻquvchilar kelgusida ogʻzaki va yozma savodxonligi yuqori shaxslar boʻlib 

yetishadi. Shuningdek, har bir boshlangʻich sinf oʻqituvchisi ona tili va oʻqish 

savodxonligi fanining ahamiyatini chuqur anglagan holda oʻqituvchilarga zarur 

bilimlarni va koʻnikmalarni bera olishi zarurdir. Shundagina oʻqituvchilar kelgusida 

ogʻzaki va yozma savodxonligi yuqori shaxslar boʻlib yetishadi. 

